
51Promotionsthesen (1570)

LXII.

Vsitatum est autem Paulo nominare promiscue et imputationem iusticiae et
iustificationem ac compraehenditur in vocabulo iustificationis praecipue
haec relatio, videlicet quod hi, qui iustificantur ex iniustis, id est ex reis, et
non habentibus iustitiam coram Deo fiant iusti, id est habentes remissionem5

peccatorum et reconciliati atque accepti Deo ad vitam aeternam. Ideo recte
tradita est definitio.

LXIII.

Iustificatio est acceptio remissionis peccatorum et reconciliationis seu accep-
tionis gratuitae propter Filium Dei, quae cum fide accipitur. Verissimum est10

simul Filium Dei corda viuificare et dicere consolationem in cordibus per
euangelium et per Spiritum sanctum accendere nouos motus congruentes
cum lege iuxta dictum: „Dabo legem meam in corda eorum.“106

LXIIII.

Sic autem accipit homo iustificationem: Cum in contritione, id est in veris15

doloribus et pauoribus audit promissionem euangelij propriam de Filio Dei
domino nostro Iesu Christo, qui constitutus est mediator, propitiator, re-
demptor, iustificator et saluator [E 3r:] et propter hunc mediatorem Deum et
hominem, non tantum alijs, sed sibi etiam gratis, fide peccata remitti statuit
propter misericordiam. Hac fide cum erigitur, homo certum est ei donari20

remissionem peccatorum et reconciliationem et imputationem iustitiae et ef-
fici eum haeredem vitae aeternae et simul viuificari per Filium Dei et donari
Spiritum sanctum gratis non propter propriam dignitatem seu propter virtutes
proprias aut propria opera seu merita.

LXV.25

Quanquam autem simul inchoatur nouitas, tamen non dicimus personam co-
ram Deo iustam esse in hac vita propter nouas qualitates, sed propter ipsum
mediatorem, passum, resuscitatum, regnantem, deprecantem pro nobis, nos
obumbrantem et viuificantem. Non enim desinit Filius esse mediator et cum
perpetuo haereant in nobis reliquiae peccatorum, tenenda est haec consolatio30

perpetuo placere personam propter Filium imputata nobis ipsius iustitia.

LXVI.

Plena est uniuersa scriptura prophetica et apostolica testimoniorum euiden-
tissimorum de hoc articulo, sed valde illustris est confirmatio in epistola Pau-

106 Jer 31,33.




